
भारतमाला को पेश आ रहीं बाधाएं
1540. श्री अमर शंकर साबलेः

क्या सड़क परिवहन और राजमार्ग मंत्री यह बताने की कृपा करेंगे किः
(क) क्या भारतमाला धन की कमी, भूमि अधिग्रहण की धीमी प्रक्रिया और परियोजना संबंधी विस्तृत प्रतिवेदन को तैयार करने में हो रहे विलंब समेत कई बाधाओं का सामना कर रही है यदि हां, तो तत्संबंधी ब्यौरा क्या है;
(ख) क्या सरकार ने अपने महत्वाकांक्षी अवसंरचना कार्यक्रम की प्रगति की समीक्षा के
लिए अर्ध-वार्षिक प्रतिवेदन तैयार किया है, यदि हां, तो तत्संबंधी ब्यौरा क्या है;
(ग) क्या यह कार्यक्रम अपने वित्तीय लक्ष्यों से काफी पीछे चल रहा है और राजमार्गों के निर्माण पर आई वास्तविक लागत अनुमानित लागत से पचास प्रतिशत अधिक है, यदि हां, तो तत्संबंधी ब्यौरा क्या है; और
(घ) परियोजनाओं का ठेका देने के लिए सरकार द्वारा क्या-क्या लक्ष्य निर्धारित किए गए हैं?
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (घ):	भारतमाला परिजोजना (शेष एनएचडीपी कार्यों सहित) के अंतर्गत अक्टूबर, 2018 तक लगभग 6400 किमी की कुल लंबाई की राजमार्ग परियोजनाएं सौंपी गई हैं। इस स्‍कीम के अंतर्गत सड़क खंडों के निर्माण के लिए कार्यान्‍वयन की विधि इस प्रकार निर्धारित की जाती है ताकि भारतमाला परियोजना कार्यक्रम के कार्यान्वयन के दौरान किसी प्रकार की निधि की कमी से बचा जा सके। भारतमाला परिजोजना चरण-। को वर्ष 2021-22 तक पूरा किए जाने का लक्ष्‍य है। इस स्‍कीम को समयबद्ध पूरा किए जाने के लिए भारतमाला परियोजना की प्रगति की नियमित निगरानी की जाती है ताकि इन परियोजनाओं की डीपीआर/व्‍यवहार्यता अध्‍ययन और सिविल कार्य का समय पर समापन सुनिश्चित किया जा सके। इसके अलावा, परियोजनाओं का तीव्र कार्यान्‍वयन सुनिश्चित करने के लिए एलआईडीएआर सर्वेक्षण, ड्रोन इमेजिंग, सेटेलाइट इमेजिंग इत्‍यादि जैसी नवीनतम प्रौद्यागिकियों का उपयोग किया जाता है। इन परियोजनाओं के लिए भूमि अधिग्रहण की प्रक्रिया भी अग्रिम चरण में है। राजमार्ग का निर्माण करने के लिए व्‍यय की गई वास्तविक निर्माण लागत मुख्य रूप से निविदादाता द्वारा उद्धृत की गई न्‍यूनतम निविदा मूल्य पर निर्भर करती है जो बाजार गतिशीलता, साइट की स्थितियों, भौगोलिक क्षेत्र आदि पर आधारित है।

